
የMedicaid ለውጦች፦ የIowa መልሶ ማቋቋም 

አቅራቢዎች እና የማህበረሰብ አጋሮች የጥያቄና መልስ 

ማጣቀሻ መመሪያ 

አጠቃላይ እይታ፦ 

ይህ የጥያቄና መልስ ማጣቀሻ መመሪያ፣ በIowa ግዛት ውስጥ ለሚገኙ የሀገር ውስጥ መልሶ ማቋቋም 

አቅራቢዎች፣ ስደተኞችን ለሚያገለግሉ ድርጅቶች፣ የጤና አገልግሎት አጋሮች እና የማህበረሰብ ኤጀንሲዎች 

የተዘጋጀ ነው። በሥራ ላይ ባሉ ቤተሰቦች ታክስ ቅናሽ ሕግ (Working Families Tax Cut legislation - 

WFTC) ወይም ኤች.አር. 1 (H.R. 1) በመባል በሚታወቀው ሕግ ሥር የሚደረጉ መጪዎቹን የፌደራል 

Medicaid ለውጦችን ያጠቃልላል፤ እነዚህ ለውጦች ከኦክቶበር 1፣ 2026 ጀምሮ በስደተኞች እና በሌሎች 

አዲስ የመጡ የህብረተሰብ ክፍሎች ላይ እንዴት ተፅዕኖ እንደሚያሳድሩ ያብራራል፤ እንዲሁም በዚህ 

የሽግግር ወቅት ኤጀንሲዎች ደንበኞቻቸውን መደገፍ እንዲችሉ ግልጽ መመሪያ ይሰጣል።  

የፌደራል ሕግ በቅርቡ በሰራተኛ ቤተሰቦች ታክስ ቅናሽ ሕግ (Working Families Tax Cut legislation, 

WFTC) ሥር ተለውጧል። ከኦክቶበር 1፣ 2026 ጀምሮ፣ የፌደራል መንግሥት ለMedicaid ክፍያ የሚፈፅመው 

ለሚከተሉት ብቻ ይሆናል፦ 

• የአሜሪካ ዜጎች፤ 

• ህጋዊ የቋሚ ነዋሪነት ፈቃድ ያላቸው ግለሰቦች (ግሪን ካርድ ያላቸው ግለሰቦች)፤ እና 

• ጥቂት ሌሎች የተወሰኑ ዜግነት የሌላቸው ቡድኖች 

በነዚህ አዳዲስ ደንቦች መሠረት፣ ስደተኞች እና ሌሎች አሁንም ግሪን ካርድ የሌላቸው አዲስ ገቢዎች፣ ሙሉ 

Medicaid ለማግኘት ብቁ አይሆኑም። አንዳንድ ቡድኖች፣ ለምሳሌ በሕጋዊ መንገድ የሚኖሩ ህጻናት፣ 

በሌሎች የፌደራል አማራጮች ሥር አሁንም ብቁ ሊሆኑ ይችላሉ። Iowa ህጻናትን ብቁ አድርጎ ለማቆየት፣ 

ከእነዚህ አማራጮች አንዱን (CHIPRA Section 214 የሚባለውን) መጠቀሙን ይቀጥላል። 

ህጋዊ የቋሚ ነዋሪነት (ግሪን ካርድ) ካላገኙ በስተቀር፣ የሚከተሉት ቡድኖች ከኦክቶበር 1፣ 2026 ጀምሮ 

ለMedicaid ብቁ አይሆኑም፦ 

• ስደተኞች (refugees) 

• ጥገኝነት ጠያቂዎች (asylees) 

• LPRs ያልሆኑ ከአፍጋኒስታን የተፈናቀሉ ሰዎች 

• ቢያንስ ለ አንድ ዓመት ሰብአዊ ፈቃድ (humanitarian parole) የተሰጣቸው ግለሰቦች 

• የህገ ወጥ የሰዎች ዝውውር ሰለባዎች 

• የቤት ውስጥ ጥቃት ሰለባዎች 

ከእነዚህ ምድቦች ውስጥ የሆነ አንድ ግለሰብ ግሪን ካርድ ካገኘ፣ ለMedicaid ብቁ መሆኑን መቀጠል ይችላሉ። 

እነዚህ ቡድኖች ከአምስት ዓመት እገዳ (five-year bar) ነፃ ናቸው፤ ይህም ማለት ብቁ ለመሆን ግሪን ካርድ 

ካገኙ በኋላ አምስት ዓመት መጠበቅ አያስፈልጋቸውም ማለት ነው።  

ከዚህ በታች በMedicaid ላይ ምን እየተቀየረ እንዳለ እና ሰዎች ለነዚህ ለውጦች ለመዘጋጀት ምን ማድረግ 

እንደሚችሉ ለማብራራት የሚረዱ ጥያቄዎች እና መልሶች አሉ። 

ወደ U.S. በሕጋዊ መንገድ የገቡ ነገር ግን እስካሁን ግሪን ካርድ የሌላቸው 

የስደተኞች እና የሌሎች ORR ህዝቦች ህጻናት ከኦክቶበር 1፣ 2026 በኋላ የሕክምና 

ድጋፍ ለማግኘት ብቁ መሆናቸውን ይቀጥላሉ? 

አዎ። በሕጋዊ መንገድ ወደ United States የገቡ (ለምሳሌ በስደተኛነት ሁኔታ፣ በሰብዓዊ ፈቃድ 

(parolee)፣ በልዩ የስደተኛ ቪዛ (special immigrant visa)፣ ወዘተ)፣ ነገር ግን አሁንም ድረስ ግሪን ካርድ 

የሌላቸው ስደተኞች እና በጊዜያዊ የመግባት ፈቃድ ጨምሮ ዕድሜያቸው ከ21 ዓመት በታች የሆኑ ህጻናት 

ከኦክቶበር 1፣ 2026 በኋላም የሕክምና ድጋፍ ለማግኘት ብቁ መሆናቸውን ይቀጥላሉ። 

ይህ የሆነበት ምክንያት Iowa የCHIPRA 214 “በሕጋዊ መንገድ የሚገኙ” ህጻናት አማራጭን በመምረጡ 

ሲሆን፣ ይህም ግዛቱ በ Working Families Tax Cut Legislation (WFTC) ለውጦች ሥር ለMedicaid 

ብቁ የሚያደርግ ሁኔታ ባይኖራቸውም እንኳ በሕጋዊ መንገድ ለሚገኙ ህጻናት Medicaid ወይም CHIP 

እንዲያቀርብ ያስችለዋል። በሕጋዊ መንገድ የሚገኙ ህጻናት፣ ሕጋዊ የኢሚግሬሽን ሁኔታ ያላቸው ዜጋ ያልሆኑ 

ህጻናት ናቸው። ብቁ የሆኑ ምድቦች የሚከተሉትን ያካትታሉ፦  

• ሕጋዊ ቋሚ ነዋሪዎች (Lawful Permanent Residents, LPRs) 

• ስደተኞች (Refugees) 

• ሰብአዊ ፈቃድ ያላቸው (Parolees) 

• ጥገኝነት ጠያቂዎች (Asylees) 

• የኩባ/የሃይቲ መጻተኞች 

• የCompact of Free Association ዜጎች ህጻናት (Palau፣ Micronesia፣ Marshall Islands)  

• ጊዜያዊ የተጠበቀ ሁኔታ (Temporary protected status, TPS) 

• የሥራ ፈቃድ 

• ለአካለ መጠን ያልደረሱ ስደተኞች ልዩ የኢሚግሬሽን ሁኔታ 

• የዘገየ የግዳጅ መነሳት ወይም የዘገየ እርምጃ ሁኔታ (Deferred Enforced Departure or 

deferred action status) 

• ህጋዊ የሆኑ ስደተኛ ያልሆኑ ቪዛዎች (ሆኖም የIowa ነዋሪ መሆን አለባቸው) 

ብቁ ሆነው ለመቀጠል፣ ህጻኑ አሁን ያሉ እና ጊዜያቸው ያላለፈ የኢሚግሬሽን ሰነዶች (ለምሳሌ I-94) ሊኖሩት 

ይገባል። ሰነዶች ጊዜያቸው ካለፈ እና ካልታደሱ፣ የMedicaid ሽፋኑ ሊቋረጥ ይችላል። 

አሁን Medicaid ያላቸው ስደተኞች በኦክቶበር 1፣ 2026 ሽፋናቸውን ወዲያውኑ 

ያጣሉ ወይንስ ከኦክቶበር 1፣ 2026 በኋላ የሚቀጥለው ማደሻ ጊዜያቸው ሲደርስ 

ብቻ ነው? 
በWorking Families Tax Cut Legislation (WFTC) ለውጦች ሥር ለሙሉ Medicaid ሽፋን ብቁ ያልሆኑ 

ስደተኞች፣ የማደሻ ቀናቸው መቸም ይሁን መች በኦክቶበር  1፣  2026 ብቁነታቸውን ያጣሉ። 

Iowa HHS በሴፕቴምበር አጋማሽ ላይ ጉዳዩ ለሚመለከታቸው አባላት ሽፋናቸው ኦክቶበር 1፣ 2026 

እንደሚያበቃ የሚገልጽ ማስታወቂያ ይልካል። 

ከኦክቶበር 1፣ 2026 በኋላ፣ ስደተኞች አሁንም ለድንገተኛ አደጋ Medicaid (emergency Medicaid) ብቁ 

ሊሆኑ ይችላሉ፤ ይህም የተለየ ማመልከቻ እና የጤና እንክብካቤ አገልግሎቶች ማረጋገጫ (Verification of 

Health Care Services) ቅጽ መሙላትን ይጠይቃል። ይህ ቅጽ የሐኪም ምርመራ፣ ድንገተኛ የጤና 

ሁኔታው የሚቆይበትን ግምታዊ ጊዜ እና የአገልግሎት አቅራቢውን ፊርማ ማካተት አለበት። የHHS ድህረ 

ገጽ፣ የተለያዩ የማመልከቻ ዘዴዎችን ያቀርባል፤ እንዲሁም ሰዎች ለድንገተኛ አደጋ የሕክምና ድጋፍ 

(Emergency Medical Assistance) እንዴት ማመልከት እንደሚችሉ መረጃን፣ 

https://hhs.iowa.gov/medicaid/apply-medicaid ላይ ያቀርባል። 

ከኦክቶበር 1፣ 2026 በኋላ፣ አሁን Medicaid ያላቸው ስደተኞች፣ Medicaidን 

አጽንተው ለማቆየት የተሻሻሉ የኢሚግሬሽን ሰነዶችን ማቅረብ ይችላሉ? 

Iowa HHS እስከ ሴፕቴምበር 2026 መጨረሻ ድረስ ጉዳዩ የሚመለከታቸው Medicaid ላይ የተመዘገቡ 

ስደተኞችን እና ሌሎችን አዲስ ገቢዎችን፣ የተሻሻሉ የMedicaid ብቁነት መስፈርቶችን ለማብራራት 

የሚያሳውቃቸው ይሆናል። ማስታወቂያው ከተዛማጅ የኢሚግሬሽን ሰነዶች እና ካርዶች ኮፒዎች ጋር አዲስ 

ብቁ የኢሚግሬሽን ሁኔታ ማረጋገጫን ይጠይቃል። 

አሁን በMedicaid ላይ የሚገኙ እና ከኦክቶበር 1፣ 2026 በፊት ግሪን ካርዳቸውን ወይም ሕጋዊ የቋሚ 

ነዋሪነት ካርዳቸውን (legal permanent resident card) በቅርቡ የተቀበሉ በIowa ውስጥ የሚኖሩ ስደተኞች 

እና ሌሎች አዲስ ገቢዎች፣ ማስታወቂያ ከመድረሱ በፊት መረጃቸውን ለIowa HHS፣ 515-564-4018 ላይ 

ፋክስ በማድረግ፣ IMCSC@hhs.iowa.gov ላይ ኢሜይል በማድረግ ወይም በአቅራቢያቸው ወደሚገኝ 

የHHS ቢሮ በአካል በመሄድ ማዘመን ይችላሉ። ስደተኞች ስለሚያስፈልጉ የሰነድ ማረጋገጫዎች ጥያቄ 

ካላቸው፣ በ 1-877-347-5678 ወደ HHS መደወል ይችላሉ። 

ስደተኞች ህጋዊ የቋሚ ነዋሪነት (Lawful Permanent Resident, LPR) ሁኔታ 

እንዳላቸው ለማሳየት ለHHS መላክ ያለባቸው ሰነዶች ምንድን ናቸው? 

የግሪን ካርዳቸው ኮፒ፣ ስደተኞች ህጋዊ የቋሚ ነዋሪነት (Lawful Permanent Resident, LPR) ሁኔታ 

እንዳላቸው ለማሳየት ለHHS መላክ ያለባቸው ሰነድ ነው። 

አንዳንድ ቤተሰቦች ደብዳቤ እየደረሳቸው፣ ሌሎች ደግሞ ደብዳቤ የማይደርሳቸው 

ለምን እንደሆነ የሚገልጽ ምክንያት አለ? 

HHS ደብዳቤዎችን የሚልከው፣ በአሁኑ ጊዜ በእጁ ባለው ሰነድ ብቁነታቸውን ማረጋገጥ ላልቻላቸው 

ግለሰቦች ብቻ ነው። ይህ ማለት ብቁ አይሆኑም ማለት አይደለም፤ ነገር ግን HHS ግለሰቡ አዲሱን የብቁነት 

መስፈርት የሚያሟላ መሆኑን ለማረጋገጥ ያልተሟላ ሰነድ ነበረው ማለት ብቻ ነው። 

ለሽፋን ብቁ ለሚሆኑ ዕድሜያቸው ከ21 ዓመት በታች ለሆኑ ሰዎች ሂደቱ የተሳለጠ 

ነው? እንዲሁም እነዚህ ልጆች በራስ-ሰር ብቁ ይሆናሉ? 

አዎ፣ ገና ብቁነታቸው ሊረጋገጥ ካልቻለ የህጻናት ቡድን በስተቀር። እነዚህ ቤተሰቦች ከኦክቶበር 1፣ 2026 

በፊት የማረጋገጫ (attestation) ወይም የሰነድ ማረጋገጫ ደብዳቤ ይደርሳቸዋል። 

https://hhs.iowa.gov/medicaid/apply-medicaid
mailto:IMCSC@hhs.iowa.gov

ቤተሰቦች የልጃቸውን ህጋዊ ሁኔታ የሚያረጋግጥ ሰነድ የሚጠይቅ የማረጋገጫ 

ደብዳቤ ከደረሳቸው፣ ለHHS ምን ዓይነት ሰነዶችን መላክ አለባቸው? 

ህጋዊ ሆኖ መገኘትን የሚያረጋግጥ ማንኛውም የUSCIS ሰነድ። ይህም I-94፣ I-766 Employment 

Authorization Card፣ I-551 Permanent Resident card፣ ፓስፖርት፣ ወይም Naturalization 

certificateን ያካትታል ነገር ግን በእነዚህ ብቻ አይወሰንም። 

ስደተኞች አሁን ምን ማድረግ አለባቸው? 

Iowa HHS፣ አሁን በMedicaid ላይ የሚገኙ ተጎጂ ሊሆኑ የሚችሉ አባላት የሚከተሉትን እንዲያደርጉ 

ያበረታታል፦ 

• HHS አሁን ያሉበትን ትክክለኛ አድራሻ እንዳለው ማረጋገጥ፤ 

• የመልዕክት ሳጥናቸውን በትኩረት መከታተል፤ 

• ከHHS ለሚላክ ለማንኛውም የሰነድ ጥያቄ በአፋጣኝ ምላሽ መስጠት፤ እና 

• HHS ቢጠይቅ ለማጋራት ዝግጁ እንዲሆኑ ሰነዶችን ሰብስቦ ማሰናዳት 

የህጋዊ ቋሚ ነዋሪነት ፈቃድ (ግሪን ካርድ) የሌላቸው ግለሰቦች ለቀጣይ የጤና 

ዋስትና ሽፋን ብቁ አይሆኑም በሚለው ደንብ ላይ ማንኛቸውም ልዩ ሁኔታዎች አሉ? 

ለምሳሌ፣ የሶሻል ሴኪዩሪቲ አካል ጉዳተኝነት ኢንሹራንስ (Social Security 
Disability Insurance, SSDI) የሚያገኙ አካል ጉዳተኞች ከMedicaid ሽፋን 

ከመሰረዝ ነፃ ይሆናሉ? 

አይ። እንደ የተጨማሪ ዋስትና ገቢን (SSI)፣ የሶሻል ሴኪዩሪቲ አካል ጉዳተኝነት ኢንሹራንስን (Social 

Security Disability Insurance, SSDI) እና የጡረታ ክፍያ ያሉ ከሶሻል ሴኪዩሪቲ አስተዳደር (Social 

Security Administration, SSA) የሚገኙ ጥቅማጥቅሞችን ማግኘት፣ አንድን ግለሰብ በሠራተኛ ቤተሰቦች 

ታክስ ቅናሽ አዋጅ (Working Families Tax Cut, WFTC) ውስጥ ከተካተቱት የውጭ ሀገር ዜጎች ጋር 

በተያያዙ የደንብ ለውጦች ተጠያቂነት ነፃ አያደርገውም። 

ስለ አንድ ተጠቃሚ የተወሰነ የMedicaid ሁኔታ መረጃ ለሚፈልጉ ድርጅቶች፣ ዋና 

የስልክ ቁጥር ወይም ለዚህ ጉዳይ የተመደበ ልዩ የዕውቂያ አካል ሊሰጥ ይችላል? 

የተቀናጀ የሕክምና አገልግሎት ድርጅት (Managed Care Organization, MCO) 
የጉዳይ አስተዳዳሪዎች ብዙ ጊዜ ስለ ተለዩ ደንበኞች ወቅታዊ ሁኔታ መረጃ መስጠት 

የማይችሉበት አጋጣሚ ከፍ ያለ መሆኑን ተረድተናል። የተቀናጀ የሕክምና 

እንክብካቤ ድርጅት (MCO) የጉዳይ አስተዳዳሪዎች የሕክምና ዋስትና ሽፋናቸውን 

ሊያጡ የሚችሉ ደንበኞችን በቅድሚያ የመረጃ ማቀበል እና የማገዝ ዕቅድ አላቸው? 

ግለሰቡ ወይም ህጋዊ ወኪላቸው በ1-877-347-5678 በመደወል HHSን ማነጋገር ይችላሉ። የተለየ አባል 

ወይም አመልካች፣ የሕክምና አገልግሎት ሰጪ ወይም ህጋዊ ወኪል ካልሆነ ለሌላ ማንኛውም ወገን መረጃ 

ለማጋራት፣ መረጃን አሳልፎ ለመስጠት የሚያስችል ፈቃድ (Authorization to Release Information) 

ያስፈልጋል። 

የተቀናጀ የሕክምና እንክብካቤ ድርጅቶች (Managed Care Organizations, MCOs) በዚህ የፖሊሲ 

ለውጥ ምክንያት የተጎዱ ግለሰቦችን በቅድሚያ ቀርበው የማሳወቅ ወይም የማነጋገር ሥራ አይሠሩም። 

መመሪያው አስፈላጊ ሕይወት አድን መድኃኒቶችን፣ በተለይም ጽኑ የአእምሮ 

ሕመም ላለባቸው ግለሰቦች የሚሰጡ የሥነ-አእምሮ ሕክምና መድኃኒቶችን እና 

የስኳር ሕመም ላለባቸው ሰዎች የሚሰጠውን ኢንሱሊን የመሳሰሉ ሕይወት አዳን 

መድኃኒቶችን አቅርቦት ሳይቋረጥ ስለማስቀጠል የሚገልጽ መረጃ ሊያካትት ይችላል? 

እባክዎን የሕክምና ግብዓቶች እና የመድኃኒት ድጋፍ ፕሮግራሞች ማስፈንጠሪያዎችን ያካተተውን 

የMedicaid ለውጦችን መረዳት (Understanding Medicaid Changes) የተሰኘውን ሰነድ ይመልከቱ።  

የስደተኞች የህክምና ድጋፍ (Refugee Medical Assistance, 
RMA) ሽፋን 

የስደተኞች የሕክምና ድጋፍ (RMA) ተፈጻሚ የሚሆነው በመጀመሪያው የብቁነት 

ጊዜ ውስጥ ባሉ አዲስ የመጡ ስደተኞች ብቻ ነው ወይስ ባለፉት ዓመታት ውስጥ 

የገቡ ግለሰቦች ብቁ ሊሆኑ የሚችሉባቸው ሁኔታዎች አሉ? 

RMA ወደ United States ከገቡበት የመጀመሪያ ወር ጀምሮ እስከ ስምንት ወራት ድረስ እና የገቢ 

መመሪያዎችን ለሚያሟሉ ስደተኞች እና ሌሎች ለORR ብቁ ለሆኑ የህብረተሰብ ክፍሎች ይገኛል። 

የፕሪፈርድ ኮሚዩኒቲስ (Preferred Communities, PC) አገልግሎቶችን የሚያገኙ 

ነገር ግን የመጀመሪያ ደረጃ መልሶ የማቋቋም ፕሮግራም (Program of Initial 
Resettlement, PIR) አገልግሎቶችን የማያገኙ ግለሰቦች ለስደተኞች የሕክምና 

ድጋፍ (Refugee Medical Assistance, RMA) ብቁ ይሆናሉ? 

የስደተኞች የሕክምና ድጋፍ (Refugee Medical Assistance, RMA)፣ ለስደተኞች እና ለሌሎች ለORR 

ብቁ ለሆኑ ወገኖች አሜሪካ ከገቡበት የመጀመሪያ ወር ጀምሮ እስከ ስምንት ወራት ድረስ የገቢ መስፈርቱን 

ለሚያሟሉ ግለሰቦች ይገኛል። 

ለድንገተኛ አደጋ አገልግሎቶች የተወሰነ Medicaid (Limited Medicaid for 
Emergency Services) ምንድን ነው? ማመልከቻው የትኞቹን ቀናት ይሸፍናል? 

እንደ ህጋዊ የቋሚ ነዋሪነት ፈቃድ (ግሪን ካርድ) ያላገኙ ስደተኞች ያሉ ለመደበኛ እና ቀጣይነት ላለው 

የMedicaid ሽፋን ብቁ ያልሆኑ ግለሰቦች፣ አሁንም ቢሆን ለድንገተኛ አደጋ ጊዜ አገልግሎቶች ለተወሰነ 

የMedicaid ሽፋን (Limited Medicaid for Emergency Services) ብቁ ሊሆኑ ይችላሉ። ከተፈቀደ፦ 

ለድንገተኛ አደጋ ጊዜ አገልግሎቶች የተወሰነ የMedicaid ሽፋን (Limited Medicaid for Emergency 

Services) የሚሸፍነው፣ መስፈርቱን የሚያሟላ ድገተኛ የሕክምና ሁኔታ በሚያጋጥምበት ጊዜ የሚሰጡ 

አገልግሎቶችን ብቻ ነው። ለድንገተኛ አደጋ ጊዜ አገልግሎቶች የተወሰነ የMedicaid ሽፋን (Limited 

Medicaid for Emergency Services) የሚሰጠው ድገተኛው የሕክምና ሁኔታው በሚቆይበት ጊዜ ውስጥ 

ብቻ ነው። 

• የድንገተኛ አደጋ ጊዜ ሕክምና አገልግሎት ማረጋገጫ (Verification of Emergency Health Care 

Services, VEHCS) ቅጽ ቁጥር 470-4299 በአመልካቹ መፈረም እና በሕክምና አገልግሎት 

አቅራቢው መሞላት አለበት። ቅጹ በማመልከቻው ጋር አብሮ ካልቀረበ፣ አንዱ ለአመልካቹ ይላካል። 

• ለድንገተኛ አደጋ ጊዜ አገልግሎቶች የተወሰነ የMedicaid ሽፋን (Limited Medicaid for 

Emergency Services) ማመልከቻ፣ ድንገተኛ አደጋው በደረሰበት በዚያው ወር ውስጥ መቅረብ 

አለበት። 

ድንገተኛ የሕክምና ሁኔታ (Emergency Medical Condition) 
የIowa አስተዳደራዊ አዋጅ (Iowa Administrative Code) 441-75.11(1) ድገተኛ የሕክምና ሁኔታን 

ሲያብራራ፦ በድንገት የሚከሰት (ምጥ እና ወሊድን ጨምሮ) እና ጽኑ ሕመምን ጨምሮ በከባድ ምልክቶች 

የሚገለጽ ሆኖ፣ አፋጣኝ የሕክምና እርዳታ ካላገኘ በምክንያታዊነት የሚከተሉትን ሊያስከትል የሚችል 

የሕክምና ሁኔታ ነው፦ 

• በግለሰቡ ጤና ላይ ከፍተኛ አደጋ መደቀን፤ 

• በሰውነት ክፍሎች ተግባር ላይ ከፍተኛ እክል ማድረስ፤ 

• በማንኛውም የሰውነት ክፍል ወይም ህዋስ ላይ ከፍተኛ መስተጓጎል ማድረስ። 

ከተፈቀደ፣ ለድንገተኛ አደጋ ጊዜ አገልግሎቶች የተወሰነ የMedicaid ሽፋን (Limited Medicaid for 

Emergency Services) ማመልከቻው በተቀበለበት ወር ውስጥ መስፈርቱን የሚያሟሉ አገልግሎቶች 

በተሰጡባቸው ቀናት የተደረጉ ብቁ የድንገተኛ አደጋ ጊዜ ህክምናዎችን ሊሸፍን ይችላል። 

ሰዎች የMedicaid ሽፋንን ቢያጡ የሕክምና አገልግሎት ከየት ማግኘት ይችላሉ? 

በኦክቶበር 1፣ 2026 Medicaidን ያጡ ስደተኞች አሁንም የሚከተሉትን ማግኘት ይችላሉ፦ 

• በIowa ውስጥ የሚገኙ ነፃ የሕክምና ክሊኒኮችን (Free medical clinics) 

• እንደ ገቢ መጠን በሚሰላ አነስተኛ ክፍያ (Sliding-fee scale) የሕክምና አገልግሎት የሚሰጡ 

በፌዴራል ደረጃ ብቁ የሆኑ የጤና ማዕከላት (Federally Qualified Health Centers, FQHCs) 

• የምግብ እርዳታ ማዕከላት (Food pantries) 

እነዚህን ግብዓቶች ለማየት https://hhs.iowa.gov/health-prevention/refugee-health ን ይጎብኙ። 

የስደተኞች አገልግሎቶች ቢሮ (The Bureau of Refugee Services) ስለ Medicaid ለውጦች ተጨማሪ 

መረጃዎች እንደተገኙ የሚያጋራ ይሆናል። 

ጥያቄዎች ካሉዎት፣ እባክዎን በ515-344-3675 ይደውሉ ወይም BRSRefugee@hhs.iowa.gov ላይ 

ኢሜይል ያድርጉ። 

mailto:BRSRefugee@hhs.iowa.gov
mailto:BRSRefugee@hhs.iowa.gov

